OBLIKOVANJE IZVRSNOG KARAKTERA
PRIRUČNIK ZA RODITELJE

UVOD

Molimo vas da ne mislite da je pred vama knjiga koja će vam poslužiti samo da postanete efikasniji roditelj. Ova knjiga je prva stepenica na putu ka budućnosti u kojoj će svijet izgledati mnogo bolji nego što je danas. Obilježja  današnjeg svijeta su ratovi, ubistva, nezakonita prodaja i upotreba droge, krađa, nasilja svih vrsta, eksploatacija, zagađenje, korupcija, smrt od gladi, nepismenost, seksualni nemoral, odanost raznim štetnim supstancijama i mnogi drugi socijalni problemi. I ne samo da postoje u našem svijetu, ova zla se dešavaju bilionima i bilionima svaki dan. Ovo nije svijet koji je Allah, dž.š., namijenio za nas, i mi ne želimo dozvoliti da ovi užasi, i veliki i mali, nastave sa upropaštavanjem života naše djece. 

Znanja i tehnike prezentovane u ovoj brošuri veoma su jake, i ako budu  ispravno i dosljedno korištene, uistinu mogu pomoći roditeljima u nastojanjima da svoju djecu odgoje kao dobre i iskrene muslimane, koji u modernom svijetu mogu uspjeti i akademski i  profesionalno bez gubljenja svojih vjerovanja ili svoje prakse tradicionalnog islama.     

Cilj ovog projekta je da ponudi narodu Bosne i Hercegovine produktivna sredstva da poprave karakter naše omladine toliko značajno da Bosna i Hercegovina postane poznata kao izvrstan primjer dobrog i pravičnog društva koje će poslužiti kao model socijalnog razvoja za sve svjetske nacije. Da bi se postigla sva punoća potencijalnog uspjeha, projekat mora pripadati svim narodima i nacijama Bosne i Hercegovine bez obzira na rasu ili religiju.

Bismillāhirrahmānirrahim  

Djeca su sveta dužnost koju je Allah, dž.š., dao roditeljima. Ebu Hurayrah prenosi da je Allahov Poslanik, s.a.v.s., rekao: '' Svako dijete se rađa u stanju fitre (čistoće, tj. kao musliman). Njegovi roditelji naprave od njega Jevreja, Hrišćana ili Medžusiju (obožavaoca Sunca)» ( prenosi Buhari). 

Prema mišljenju Imama Gazalije, dijete je kao neizbrušen dijamant. Roditeljeva dužnost je da siječe, oblikuje, i dotjeruje dječiju dušu sve dok ona ne postane blistavo lijep dragi kamen, prijatan u očima Allaha, dž.š. Očigledno, roditelji su ti koji određuju da li će njihova djeca posjedovati dobar karakter ili ne.

Svaki roditelj  želi da odgaja svoje dijete kako bi ono posjedovalo plemenitu dušu, dobru u svakom pogledu, ali mnogi ne znaju kako ostvariti taj cilj na efikasan način.

Dva osnovna zahtjeva su:

1. Roditelji treba da znaju kako se dječiji karakter ili ličnost razvija.

2. Roditelji moraju posjedovati prave vrijednosti koje će služiti kao osnova za oblikovanje karaktera njihove djece. Ove prave vrijednosti su tradicionalne vrijednosti islamskog karaktera, i djeca se moraju odgajati da razumiju svoju ulogu kao Allahovi zastupnici na ovom svijetu (Khalifatu-llah).  

Kombiniranjem ova dva neophodna aspekta razvoja karaktera, roditelji će biti u stanju da oblikuju svoju djecu da postanu izvrsne individue na ovom i sljedećem svijetu. 
POSTUPAK OBLIKOVANJA KARAKTERA
Koji  faktori utiču na oblikovanje karaktera?

Osnovni faktor koji određuje karakter svake osobe je okolina.
Okolina se sastoji od tri aspekta koji utiču na karakter individue:

1. Fizička okolina

2. Socijalna okolina

3. Unutrašnji (duševni) govor

U dodatku, efekat okolišnih faktora  je obojen individuinom unikatnom percepcijom njene okoline.

1. Fizička okolina je materijalni svijet oko nas

2. Socijalnu okolinu čine međuljudske komunikacije ili odnosi u što spadaju:

a) direktna ljudska interakcija, 

b) roditelji,
c) familija,
d) prijatelji,
e) učitelji i
f) ljudi iz okruženja. 

g) Indirektna ljudska interakcija (komunikacije putem medija):
h) TV,
i) video,
j) internet i
k) muzika.
3. Unutrašnji (duševni) govor

a) Unutrašnji govor se odnosi na stvari koje kažemo sami sebi, u našim mislima i osjećanjima.

b) Unutrašnji govor ima važnu ulogu u određivanju naših individualnih akcija.
c) Unutrašnji govor nastaje iz akumuliranog životnog iskustva pohranjenog u našoj cjelokupnoj prošloj saznajnoj prošlosti, i to je veliki faktor u našem opažanju stvari.

Unutrašnji govor igra specijalnu ulogu u našoj sposobnosti razlikovanja između dobra i zla, i u vježbanju slobodne volje dodijeljene nam od strane Allaha, dž.š.

Oblikovanje karaktera

	Tri okolišna izvora:

1. Fizička okolina                                                                
2. Socijalna okolina

3. Unutrašnji govor     




Tri okolišna izvora:

4. Fizička okolina                                                                
5. Socijalna okolina

6. Unutrašnji govor     

Napomena: ovaj grafički prikaz nisam dovrsio, ali se on može i skenirati.

PERCEPCIJA (OPAŽANJE)

a) Percepcija interpretira sve informacije koje naših pet čula hvataju i djeluje kao filter. Ovaj filter nije objektivan i uvijek je obojen na neki način. 
b) Percepcija svake individue je različita jer je pod uticajem unikatnih okolišnih faktora (fizičkih, socijalnih i unutrašnjeg govora) i cjelokupnoj prošloj saznajnoj povijesti te specifične individue.

Sljedeći primjer ilustrira različite percepcije  pušenja cigareta:

Pusač može smatrati pušenje cigareta  prijatnim, pomodnim i nečim što povećava njegov ili njen status.

Nepušač može smatrati pušenje kao nešto što ima odvratan miris, što ugrožava zdravlje i  doprinosi rasipanju novca.

Roditelji treba da pomognu svojoj djeci da razviju islamsku percepciju, tako da oni gledaju na svijet sa islamskog stanovišta bez obzira na prilike.

Roditelji treba da osiguraju da cjelokupna prošla saznajna povijest njihove djece bude pozitivna.

1. Razvoj dječijeg karaktera zavisi od njegovog izlaganja pozitivnim ili negativnim uticajima.

2. Čitava ta izloženost, bila pozitivna ili negativna, biće urezana u dječiji um kao dio cjelokupne prošle saznajne povijesti. 

3. Cjelokupna prošla saznajna povijest određuje dječiji karakter i ponašanje, i dejstvuje pod uticajem već spomenuta tri okolišna faktora, od kojih su socijalna interakcija i unutrašnji govor najvažniji.

4. Naša cjelokupna prošla saznajna povijest će odrediti našu ličnost, misli, riječi i sve ostalo oko nas i ono što nas čini nama samima.

5. Naš cilj je da obezbijedimo da samo pozitivne poruke budu napisane u  cjelokupnoj prošloj saznajnoj povijesti naše djece, tako da naša djeca mogu postati izvrsne individue.

Naša dužnost kao roditelja je da formiramo pozitivne karakteristike/osobine  naše djece.

Primjeri pozitivnih osobina su:

a) Ljubav prema Allahu, dž.š.,
b) Sažaljenje prema ljudima,
c) Obostrano poštovanje,
d) Imati obzira prema ostalim,
e) Ljubaznost i dobri maniri,
f) Izbjegavanje konflikta i agresije prema drugima,
g) Marljivost u studiranju,
h) Istrajnost u bilo kom nastojanju,
i) Poštenost u svim stvarima.
Kako trebamo postupati sa našom djecom u cilju da pozitivne poruke budu napisane u njihovoj cjelokupnoj prošloj saznajnoj povijesti?
1. Nagrađivanjem djece za svako pozitivno djelo koje oni učine.

2. Nagrađivanjem djece za njihovo uzdržavanje od svakog negativnog djela.

3. Davanjem mirnog i nježnog savjeta o počinjenom zlu i ljubazne instrukcije o pravilnom načinu činjenja stvari.

Ovaj postupak se zove neposredni pozitivni uticaj.

4. Neposredni pozitivni uticaj znači obezbijediti da djeca budu nagrađena svaki put kada učine nešto dobro ili kada se suzdrže od činjenja zabranjenih djela, ali i ukazivanje na greške na pažljiv način kada djeca učine nešto loše.

5. Na ovaj način djeca ce biti ohrabrena da čine više dobrih djela i da ostave loša djela. Ona će ovo raditi zato što će zavoljeti ono što je dobro, a prezirati ono što je loše.

Koje vrste NAGRADA treba dati?

a) Pažnju,
b) Poštovanje i cijenjenje,
c) Riječi pohvale, 

d) Riječi ohrabrenja,
e) Riječi hvale,
f) Spominjanje dobrih djela koja su naša djeca počinila,
g) Pokazivanje brižljivosti i sažaljenja u našim riječima i djelima,
h) Vođenjem naše djece na šetnje i putovanja,
i)  Davanjem poklona (samo s vremena na vrijeme).
Ovdje je važno napomenuti da se djeca mogu naučiti da nagrađuju sama sebe korištenjem njihovog vlastitog unutrašnjeg govora (ovo je veoma važno).

Uloga unutrašnjeg govora: PRIČA O JUSUFU

Jusuf je iz malog sela i on je odgajan sa mnogo pažnje, sažaljenja i sa jakim vjerskim učenjem. Dok je čekao na ocjene iz svog završnog ispita iz srednje škole, otišao je da posjeti strinu u Sarajevu, gdje ga je  pozvao rođak na rođendansku zabavu. Na ovoj zabavi su bili samo tinejdžeri. Svirala se bučna rok muzika uz ples. Iznenada, grupa mladih ljudih je iznijela kutiju piva i počeli su dijeliti boce svim prisutnima. Jusufu je ponuđena boca piva koju je on odbio, ali njegovi novi prijatelju su mu stalno to nudili iznova.

“Opusti se, čovječe… Hajd’, samo probaj. Ma nećemo se mi odmah napiti. Svi smo to probali prije i ništa loše se nije desilo.” 

 Jusuf reče sebi (koristeći svoj unutrašnji govor):” Alkohol je definitivno haram i ja moram biti jak u svom stavu. Neka me zovu staromodnim ako žele, ali ja neću dozvoliti da ovo trenutačno uživanje poljulja moje uvjerenje. Ne mari ako me oni neće uzeti za prijatelja. Možda bih trebao napustiti ovu zabavu. Čak i prije ovoga osjećao sam se nelagodno sa svim ovim plesanjem i očitim flertovanjem ovdje”.
Jusuf je ubijedio svog rođaka, koji nije mogao ni zamisliti da će zabava izgledati ovako, da napusti zabavu sa njim. Na putu kući, Jusuf vodeći monolog reče samom sebi: “Ponosim se time što nisam lahko podlegao pod njihov uticaj i što sam ostao na svom. Neka me Allah Svemogući  uvijek drži na pravo j stazi.”

Molimo vas da iz gore navedenog primjera uočite da je Jusuf koristio unutrašnji govor u dva različita slučaja

1. U osiguravanju sebe da ne podlegne pritisku  svojih vršnjaka da čini zlo.

2. U nagrađivanju sebe u svom umu nakon što se uspješno uzdržao  od činjenja zla.

a) Unutrašnji govor može uticati na nečije radnje ili pozitivno ili negativno. To sve zavisi od cjelokupne prošle saznajne povijesti i percepcije okolnosti te individue.

b) Vaspitavanjem djece još u ranoj dobi da budu Allahovi predstavnici na Zemlji, omogućavamo razvoj pozitivnog unutrašnjeg govora. 

ZAKONI UČENJA

Kao što je  učinio Svojim Zakonom (Sunetu-llah) da svi događaji, prirodni fenomeni i stvorenja slijede zakone fizike, hemije i biologije, Allah,dž. š., je također učinio Svojim Zakonom (Sunetu-llah) da se dječiji karakter razvija po zakonima učenja.

Zakoni učenja objašnjavaju kako se odvija učenje uključujući i razvoj karaktera:

1. Svaka akcija ili trag, bio on dobar ili loš, razvijen je ili nagrađivanjem ili zabranom.

2. Nagrađivanje poslije bilo koje akcije će povećati mogućnost da se ta akcija ponovi u budućnosti. Oboje, tj. frekvencija akcije kao i želja da se učini ta akcija će se povećati. (Na ovaj princip bi  trebalo obratiti posebnu pažnju pri oblikovanju dječijeg karaktera).
3. Kažnjavanje nakon bilo koje akcije će smanjiti mogućnost da ta akcija bude ponovljena u budućnosti. (Ovdje je važno napomenuti da pored ozbiljnih, negativnih popratnih efekata, kažnjavanje gubi efikasnost nakon dugog perioda). 

4. Nagrađivanje će dakle, oblikovati pozitivni karakter individue mnogo bolje nego kažnjavanje.

5. Najbolji proces za oblikovanje karaktera je putem malih nagrada koje progresivno streme ka željenom cilju. Npr. postizanje dobrog karaktera. Ovo se zove proces oblikovanja.

6. Ovaj proces oblikovanja može se učiniti jos i efikasnijim tako što ćemo pomažući našoj djeci učiti ih da sama sebe nagrađuju kroz unutrašnji govor.

Ubaciti ilustrovani prikaz shaping processa sa 27 strane.

Napomena: ovaj ilustrovani prikaz se može skenirati.

PRIMJER OBLIKOVANJA

Cilj: Tvoje dijete treba da održava svoju spavaću sobu čistom i urednom. Ovaj cilj se može postići kroz sljedeće male faze (prije nego da se to traži odjedanput) kojim se dijete nagrađuje za svoja djela:

Faza 1: Peškiri se vješaju da bi se osušili i prljava odjeća se stavlja u korpu za veš; ne dozvolite djeci da njihova odjeća bude razbacana po podu.

Faza 2: Krevet se pospremi svako jutro i pod se pomete ili usisa.

Faza 3: Prašina se briše i knjige su uredno poredane na stolu.

Faza 4: Soba je dekorisana.

Faza 5: Čitava soba je čista i uredna.

Kada je svaka faza uspjesno kompletirana, dijete se nagrađuje u formi riječi ohrabrenja, pohvale ili, zavisno od prilike, malim tretmanom, kao što je sladoled.

REZIME ZA RODITELJE

a. Roditelji bi trebalo da rasprave sa svojom djecom ciljeve  na kojima oni rade sa njima radi potpunog razumijevanja i usaglašavanja oko toga.

b. Uključite čitavu familiju u razumijevanje Zakona učenja tako da bi se oni mogli dijeliti, praktikovati, i radi postizanja saradnje od svih strana  radi ostvarenja ciljeva.

c. Važno je za roditelje da ponovo stavljaju na snagu ova dobra ponašanja i tragove kroz direktne pozitivne uticaje.

d. Roditelji moraju shvatiti da se dobro ponašanje ne dešava spontano, te zbog toga to mora biti kontinuirani i pažljivo planirani dio života familije.

e. Kontinuirani trud radi razvoja dobrog karaktera tvoga djeteta mora se implementirati kroz sve male faze (oblikovanja) koje vode ka finalnom cilju.

f. Aplikacija Zakona Učenja se može vidjeti iz ”Kokošije priče''. 

APLIKACIJA ZAKONA UCENJA: KOKOŠIJA PRIČA

Ova istinita priča ilustrira kako se Zakoni učenja  mogu aplicirati na kokoši.

Cilj: Trenirati kokoš da stoji na svojoj desnoj nozi, napravi puni krug na toj nozi na desnu stranu, da ukljuca crveno dugme na zidu kaveza i da uzme hranu.

Problem: Teško je trenirati kokoš da čini sve gore nabrojano, između ostalog, zbog toga što ne možemo komunicirati sa kokoši. Ali sa znanjem Zakona učenja ovaj na izgled nemogući zadatak je postignut za manje od 10 minuta.

Situacija: Gladna kokoš, kavez i zdjelica sa hranom koja se ukaže kada kokoš pritisne crveno dugme ili kada trener pritisne odvojeno dugme.

Metod: U ovom eksperimentu, NAGRADA je data u formi hrane.

Faza 1:

Na početku mi uočavamo ponašanje kokoši. Obično kokoš neće stajati mirno i konstantno će podizati jednu nogu ili drugu i kljucati bez cilja. Prvi puta kada kokoš podigne svoju nogu, nagradićemo je  hranom. Nakon što podigne lijevu nogu, mi ćemo je nagraditi samo ako je njena lijeva noga podignuta više nego ranije. Kokoš brzo asocira ovu akciju podizanja svoje lijeve noge više i više sa dostupnošću hrane. Na kraju ove faze, imamo kokoš koja konstantno stoji na svojoj desnoj nozi. Nakon ove faze hrana se više ne daje sve dok kokoš ne počne da se okreće na desno kao sto je objašnjeno u sceni 2.

Faza 2:

Svaki put kada se kokoš dok stoji na svojoj desnoj nozi okrene nadesno, biće nagrađena  hranom. Sada je samo pitanje vremena kada će kokoš dok stoji na svojoj desnoj nozi okrenuti glavu na desno, i time biti nagrađena. Kada više ne može okrenuti svoju glavu, počet će da udara nadesno sve dok se njeno tijelo  ne okrene i time napravi puni krug i tako stoji na jednoj nozi okrenuta ka desnom dugmetu na zidu kaveza.

Faza 3: 

Kada kokoš kljucne na crveno dugme, to prouzrokuje da se tasna sa hranom  digne i time ona bude nagrađena hranom. Cilj je sada potpuno ostvaren.  Sada je kokoš  nagrađena hranom samo kada izvrši čitavu akciju u sekvenci, tj.  stojeći na svojoj desnoj nozi, praveći puni krug nadesno, i kljucajući na crveno dugme.  Zato što je svaki put kada kompletira seriju akcija,  nagrađena  hranom, kokoš će raditi to u kontinuitetu.

Šta se može naučiti iz eksperimenta?   

1. Zadatak koji na prvi pogled izgleda nemoguć, na početku se može lahko ostvariti pravilnim korištenjem znanja iz Zakona učenja.

2. Kompleksan zadatak se može podučiti u malim fazama. 

3. Svaka akcija koju slijedi nagrada biće više pojačana i rezultirat će njenim češćim dešavanjem u budućnosti.

4. Svaka faza treba specifičan cilj; kompletiranje svih malih ciljeva u svakoj fazi vodi ka uspješnom ostvarivanju finalnog, većeg cilja.

Kako da apliciramo ove metode na nasu djecu?

1. Pripremite odgovarajući cilj.

2. Ako je cilj složen, razložite ga na manje složene faze.

3. Nagrada se daje za svaki mali korak ka cilju koji se dešava u svakoj fazi.

4. Kada se ova procedura izvrši uspješno, mi možemo pomoći našoj djeci da ostvare bilo koji pozitivni cilj, i naučeni pozitivni tragovi ce stalno ostati utisnuti na našoj djeci.

Rezime za roditelje       

1. Pripremite specifičan cilj za bilo što, što želite ostvariti.

2. Obratite pažnju na pozitivno/dobro ponašanje koje vaša djeca pokažu.

3. Nemojte obraćati pažnju na negativno/loše ponašanje koje vaša djeca pokažu, ali ih blago opomenite da ima boljih načina da se urade stvari.

4. Nagradite svoje dijete za svaku pozitivnu akciju koju učini kao korak na putu ka pozitivnom cilju na kojem oni rade, i nastavite sa nagrađivanjem sve dok specifični cilj ne bude ostvaren.

5. Djeca trebaju puno pažnje svojih roditelja.

6. Svakog momenta razvoj naše djece se oblikuje okolinom koja ih okružuje ali i onim što oni nauče od svojih roditelja.

NAGRADA

a) Koje su različite vrste nagrada?

Riječi pohvale.

Riječi ohrabrenja/podsticanja.

posvećivanje pažnje svojoj djeci i odavanje priznanja za dobre stvari koje su uradili i izražavanje svoje pohvale.

Nagrade mogu ponekad (ali ne i uvijek) biti u formi poklona.

b) Koje je najbolje vrijeme za davanje nagrada?

Najbolje je dati nagradu svome djetetu odmah nakon reakcije djeteta koja se  smatra dobrom, i  za koju bismo željeli vidjeti da se ponavlja u budućnosti. Zato bi trebalo uvijek obratiti pažnju na svaku dobru radnju koju naše dijete učini.

c) Na koji način mi dajemo nagrade?

1. Reci svome djetetu koja je to dobra radnja koju je ono izvršilo.

2. Pohvali svoje dijete sa iskrenošću i blagošću.

3. Koristi različite riječi pohvale svaki put. Pokušaj da izbjegneš korištenje istih fraza uvijek.

Primjeri riječi pohvale koje se mogu koristiti:

Npr: Lijepo je da Nadija nije vriskala.

Npr: Mama je zadovoljna kada vidi da ti marljivo studiraš.

Npr: Hvala ti kada ne zadirkuješ svoju malu sestru.

Npr: Zar nije dobro kad se svakome sviđamo.

Npr: Babi se sviđa kada je Omer tako uredan.

Npr: Mama je sretna kada ima sina koji ne traći svoje vrijeme..

Npr: Allah voli one koji govore istinu.

PRIČA O OMERU I NJEGOVOJ MALOJ SESTRI: Kako nagraditi nekoga ?

Tvoja mala kćerka Fatima je pala dok se igrala, ozljedivši svoje koljeno. Počela je plakati. Tvoj sin Omer je vidio kako ona pada i odmah je otišao da je podigne i ugodi joj. Vidjeli ste da se to desilo, pa prema tome treba odmah da kažete Omeru:»Omere, uradio si dobru stvar time što si pomogao svojoj sestri. Mama je veoma sretna što ima sina koji voli svoju sestru tako puno. Allah će te nagraditi što tako pomažeš svojoj sestri ». 

Stvari za pamćenje………….

1. Nagradite  riječima pohvale onog momenta kada vidite  svoje dijete da radi dobru stvar.

2. Recite svome djetetu tačno koju je to dobru stvar uradio/uradila.

3. Recite to sa puno iskrenosti i ljubavi.

4. Mijenjajte fraze kojima hvalite dijete. Nemojte koristiti iste riječi svaki put kada pohvaljujete svoje dijete.

Molimo vas da uočite pet stvari iz gore navedenog primjera.

1. Majka kaže svome djetetu kada ono uradi nešto što je dobra stvar.

2. Majka tačno objasni šta je to što čini dobru stvar.

3. Majka se izrazi na način da je ponosna na svoga sina.

4. Majka koristi ovu priliku da dokaže sinu da je svjestan koliko on voli svoju sestru.

5. Majka koristi ovu priliku da gaji ljubav prema Allahu u njenom djetetu tako što mu kaže koliko Allah voli one koji čine dobra djela. 

DJECA TREBAJU PAŽNJU

1. Svako dijete traži pažnju.

2. Naša djeca će učiniti gotovo sve da zadobiju našu pažnju.

3. Ako imaju izbor, naša djeca žele našu pažnju na pozitivan način, naprimjer; riječi pohvale i ljubavi.

4. Ako vaša djeca ne zadobiju vašu pažnju , onda će ona učiniti sve što mogu samo da je zadobiju, pa čak i nekim negativnim putevima, na primjer da budu izružena, kažnjena, bjena.

5. Djeca bi radije da budu izružena nego da ne zadobiju nikakvu pažnju.

6. Roditelji često zaborave da izjave svoju pohvalu kada se njihova djeca ponašaju dobro.

Primjer: Naš sin koji je tinejdžer ne puši cigarete, iako mnogi njegovi vršnjaci puše. Mi, njegovi roditelji, znamo za to, ali nikada to ne spominjemo, uvijek zaboravljajući da ga pohvalimo. Trebalo bi da mu kažemo koliko nam znači to što on ne puši, i da je on dovoljno jak da se odupre negativnom uticaju svojih prijatelja. Ovo će ga osnažiti da se kloni pušenja u budućnosti.

Istočnjačka kultura

1. U našoj istočnjačkoj kulturi, specifično u našoj bosanskoj kulturi (opet prev.) rijetko priznajemo kada je naše dijete učinilo nešto dobro.

2. Mi obično šutimo, ne hvaleći to a ovo ponekad može prouzrokovati da se naša djeca ne osjećaju cijenjenim.

3. Mi uvijek (pogrešno) pretpostavljamo da će naša djeca razumjeti da kada mi šutimo, to znači  da smo zadovoljni  njihovim ponašanjem.

4. Na drugoj strani, kada zateknemo našu djecu da rade nešto loše, lahko ih je naružiti, podižući glas i kažnjavajući ih. 

5. Indirektno, djeca zaključuju da mnoge stvari koje oni rade nisu u redu i da to može izazvati našu ljutnju bez obzira šta oni rade.

6. U bosanskoj kulturi i najverovatnije u drugim kulturama roditelji rijetko ili nikada ne hvale svoje dijete, posebno kada ono krene u školu, i ovaj nedostatak pohvale  čak se pogoršava kada djeca postanu tinejdžeri.

7. Nekada se osjećamo nelagodno i stid nas je da kažemo našoj djeci da ih  cijenimo i koliko ih  volimo.

8. Ovaj problem je usložnjen činjenicom što je rječnik kojim se izražava pohvala u bosanskom jeziku ( a možda i u drugim jezicima) siromašniji u poređenju sa engleskim jezikom.

9. Da bismo prevazišli ovaj problem, treba da budemo kreativni i da izumimo naše vlastite fraze za izjavljivanje pohvale i treba da cijenimo dobro ponašanje naše djece i pozitivne tragove.

10. Ove riječi pohvale nakon češće upotrebe,  teći će same od sebe u dogledno vrijeme.

11. Treba da se podsjetimo da konstantno hvalimo našu djecu, ali da ih hvalimo samo u pravo vrijeme i za prave razloge.

KAKO SE DOBRO PONAŠANJE OBIČNO IGNORIŠE: PRIČA O AHMEDU U KANTINI

Prvog dana škole nakon semestralnog raspusta, Ahmed, koji se nalazi u dječijem vrtiću je vriskao i ometao ostalu djecu bacajući hranu unaokolo za vrijeme odmora. Učiteljica koja je kontrolisala djecu, izružila je Ahmeda povišenim tonom. 

Sljedećeg dana, Ahmed je nastavio sa lošim ponašanjem u kantini, vrišteci, ometajući ostalu djecu i prosipajući piće. Ista učiteljica, gubeći svoje strpljenje, izružila ga je i uštinula.

Trećeg dana, Ahmed se ponašao veoma dobro u kantini za vrijeme odmora, niti se derao niti ometao ostale školske drugove, završio je sa svojim jelom prikladno, ali ista učiteljica koja ga je prije kaznila ignorisala je Ahmeda kao da on i nije bio tu prisutan.

Zamislite kako će se Ahmed ponašati četvrtog dana... Gotovo da je sigurno da će se Ahmed opet početi derati i ponašati loše zato što je samo ponašajući se loše  zadobio pažnju ostalih, pogotovo pažnju svoje učiteljice.  

Moral priče:

1. Učiteljica je obratila pažnju na Ahmedovo loše ponašanje, ali je ignorisala njegovo dobro ponašanje.

2. Ahmed je otkrio da on neće biti priznat kada se bude ponašao dobro. Zbog toga će se on, najvjerovatnije, i u budućnosti ponašati loše da bi zadobio pažnju svoje učiteljice.

3. Ova vrsta scenarija često se dešava u kući. Zato, roditelji treba da konstantno budu osjećajni i da opažaju, tako da njihova djeca zadobiju priznanje koje ona i  zaslužuju za svoje dobro ponašanje. Na ovaj način djeca će biti motivisana da uvijek rade na pozitivan način, i ne moraju raditi loše stvari da zadobiju pažnju.

4. Nastojite da manje obraćate  pažnju kada se vaša djeca  ponašaju loše nego kada se  ponašaju pozitivno.

KAZNA

KOJA JE ULOGA KAZNE?

1. Kazna je najčešći metod kojim se koriste roditelji da bi kontrolisali svoje dijete.

2. Ali, korištenje kazne ima ozbiljne negative posljedice, i mi ne preporučujemo korištenje kazne pa čak i ako to izgleda efikasan način da se zaustavi dječije negativno ponašanje.

3. Bez obzira na to, ponekad (ali veoma rijetko) primjena kazne je neophodna kada dijete prijeđe određene granice ponašanja.

4. Generalno, kazna pričini više štete nego koristi i trebalo bi da  se koristi samo kao zadnje sredstvo nakon što su svi pozitivni pristupi propali, i kada se cilj smatra vrijednim štete koja će proisteći iz toga.

5. Idealno bi bilo da se dijete odgaja korištenjem pozitivnog uticaja, što znači više nagrađivanjem nego kažnjavanjem. Sa islamskog stanovišta, idealan omjer korištenja nagrade i kazne je  otprilike 350 nagrada  u odnosu na jednu kaznu. (350 N:1 K)
6. Božiji Poslanik Muhammed, s.a.v.s., nikada nije izružio ili povisio ton na djecu kada bi ih savjetovao. Uvijek je bio blag kada bi pričao sa djecom. Hadis iz Sunena Abu Davuda kaže da je:

 Poslanikov ashab jednom rekao: ''Kada sam bio mali, volio sam bacati kamenje na palmina drveća tako da hurme padnu dolje. Jednog dana, Božiji Poslanuk, s.a.v.s., je došao a ja radio ovo, i on me je savjetovao da pokupim one hurme koje su već pale sa drveta, a ne da bacam kamenje kako bi one pale. On mi je onda potapšao kosu i učinio Božiju pomoć na mene.''

Božiji Poslanik, s.a.v.s., je uvijek bio nježan i blag sa djecom, i nikada nije udario niti jedno dijete (ili ženu) tokom čitavog svog života. Božiji Poslanik, s.a.v.s.,  je uvijek praktikovao koncept  nagrađivanja a ne kazne u pogledu  odgajanja djece  kako bi postali pravi punoljetni muslimani.

Zašto kazna nije efikasna kada se koristi za oblikovanje pozitivnih tragova?

1. Kazna je samo efikasna kada se djeca osjećaju uplašena njom. Onda kada ona nisu vise uplašena njom, ona će nastaviti sa svojim lošim ponašanjem.

2. Kazna uzrokuje da djeca osjećaju ljutnju i mržnju prema onima koji ih kažnjavaju.

3. Djeća će pokušati da sakriju negativna djela da bi izbjegli kažnjavanje. Oni će i dalje činiti loše stvari, ali će ih sakriti od svojih roditelja.

4. Kazna samo zadovoljava ljutnju onoga koji kažnjava, i ne pomaže djetetu da razluči dobro od lošega.

5. Djeca će vremenom naučiti da je kazna način ostvarenja njihovog cilja i ovo će se odnositi na način na koji se oni ophode sa ostalim ljudima. Djeca koja odrastaju sa ovim konceptom odgajat će svoju djecu na isti način.

Postoje dvije vrste kazne:

1. Činiti djeci nešto što se njima ne sviđa (npr. ružiti ili ih istući).

2. Uzimati nešto od njih a da se to njima ne sviđa (npr. ne dozvoljavati im da gledaju TV).

Iako kažnjavanje nije preporučeno, ne znači da roditelji uvijek treba da popuštaju svojoj djeci. Biti popustljiv znači dozvoliti djeci da rade šta god ona hoće, bez ikakve kontrole. Popustljivost je čak više štetna za pozitivan dječiji razvoj nego korištenje kazne. 

Kažnjavanje je ponekad neophodno (ako nema nikakvih uspješnih pozitivnih načina) da se zaustavi ili smanji ozbiljno negativno ponašanje.

Koji je najbolji način da se izvrši kažnjavanje (ako ne postoji ni jedna pozitivna alternativa)

1. Objasnite svome djetetu na blag način kako je to što je ono uradilo loše, kako takvo loše ponašanje prevazilazi dopuštene granice, i objasnite štetu koja može proizaći iz onoga lošega sto je ono uradilo.

Nije uvijek potrebno obajsniti djetetu njegovo loše ponašanje; nekada  umjesto toga možemo samo objasniti koliko nam se sviđa dobro ponašanje koje je suprotno onome što oni rade.

Nemojte obraćati previše pažnje na loše ponašanje vaše djece osim ako to postane način da oni zadobiju vašu pažnju.

Nemojte činiti da se vaša djeca osjećaju nelagodno ili postiđeno na javnom mjestu. Najbolje je da se djeca savjetuju privatno o onome što su učinili loše, i činite to na pažljiv i obazriv način.

2. Kada dobar savjet ne urodi pozitivnom promjenom, vi možete ići na sljedeću stepenicu, a to je uskraćivanje djetetu onih aktivnosti koje se njemu svidjaju. Npr; ako vaše dijete voli da se vozi biciklom poslijepodne, vi mu to možete zabraniti za sedmicu počevši od onog dana kad je učinilo nešto loše i objasniti mu zašto to činite. Ovo je primjer druge vrste kazne, naprimjer; oduzeti djetetu priliku da uradi nešto kada dijete to voli raditi.

3. Ako sve propadne i vaše dijete i dalje nastavi sa lošim ponašanjem, fizičko kažnjavanje je možda neophodno. (Zapamtite! Ovo je zadnji pokušaj i dozvoljen je u islamu, ali ne i preporučen). Stvari koje treba uočiti kod izvršenja fizičkog kažnjavanja su:

Nemojte tući vaše dijete kad ste ljuti. Ljutnja uzrokuje prevazilaženje granica kod kažnjavanja djeteta.

Nemojte udarati po djetetovom licu, grudima ili stomaku. 

Nemojte udarati svoje dijete više od tri puta.

Nemojte udarati svoje dijete tako da postoje rane, žuljevi ili znakovi po tijelu.

Udaranje prutem je samo simbolično i ne bi trebalo uzrokovati boli ili ozljedu.

Rezimirajući, kažnjavanje bi se trebalo izbjeći koliko je to moguće, i vaša ljubav za vaše dijete bi trebalo da bude bezuvjetna, iako iskazana u pogodno vrijeme. Važno je da će davanje mnogo iskrene ljubavi kreirati harmoničnu porodičnu okolinu koja doprinosi sveukupnom zdravijem razvoju  vašeg djeteta.   

Nemojte pomiješati KAŽNJAVANJE sa STROGOŠĆU!
Treba da budemo strogi prema našoj djeci. Ako kažete nešto, onda treba da i ostanete pri tome i ne pokolebate se. Naša djeca treba da znaju da   smo  ozbiljni i da ćemo izvršiti ono što kažemo. Ali mi moramo biti realni u onome što očekujemo od naše djece. Ne pretjerujte u stvarima u kojima želiti biti strogi.

Primjeri takvog pretjerivanja  su:

Potpuna zabrana gledanja TV

Potpuna zabrana kupovine.

Potpuna zabrana izlaska vani sa prijateljima.

Primjeri  realnijeg pristupa su:

Pružite svome djetetu mogućnost izbora jednog od dva programa koji ono želi da prati.

Ako djeca žele ići u kupovinu, moraju se prvo obavezati da će obaviti namaz u prvoj dostupnoj džamiji kada nastupi vrijeme dostupnog namaza.

Djeca mogu izaći vani sa prijateljima ali se moraju vratiti kući do 6 sati navečer ili u dogovoreno vrijeme.

Sloboda ima svoje granice. Nemojte biti POPUSTLJIVI.

1. U prethodnim odlomcima smo vidjeli  prednosti vaspitanja djece na blag i pitom način;  nagrađivanje ima bolji efekat od grđenja  ili kažnjavanja.

2. Ovo ne znači da ćemo djecu razmaziti.

3. Djeci treba reci šta je ispravno, a šta je loše. Ne bi im se smjelo dozvoliti da rade šta ona hoće.

4. Šta god da radi, svako dijete mora imati granice svoje slobode, ovako Allah vodi sve nas. 

5. Što je mlađe dijete, veće su granice slobode.

6. Roditelji moraju svojoj djeci jasno odrediti granice njihove slobode.

7. Popustljivost znači dozvoliti svojoj djeci da rade šta ona žele.

8. Granice slobode svake osobe odredio je Allah, dž.š. Popustljivost će navesti djecu da prekorače granice slobode koje je Allah, dž.š., uspostavio za nas. 

9. Sloboda bez granica će imati negativan efekat na razvoj vašeg djeteta čak i više nego kažnjavanje.

10. Roditelji ne bi trebalo da razmaze svoju djecu toliko da izbjegavaju da budu strogi sa njima, ili da se plaše da ukazu na njihovo loše ponašanje.

11. Djeca koja se odagajaju sa popustljivošću će odrasti radeći šta god požele zato što nikad nisu naučila razliku između dobrog i lošeg.

12. Odgajanje djece sa popustljivošću rezultirat će popustljivim društvom, koje također, neće znati razlučiti dobro od  lošeg. Takvo društvo je okarakterizirano  slobodnim miješanjem polova, moralnim propadanjem, zloupotrebom droge, nepoštenjem i svim ostalim što se tiče čistog uživanja, a ignorisanja onog što nam je Allah, dž.š., učinio dozvoljenim. 

13. Roditelji ne bi trebalo nikad da zaborave svoju odgovornost da ispravljaju loše ponašanje svoje djece samo zato što mnogo vole svoju djecu.

14. Zabranite vašem djetetu rađenje loših stvari pitomom strogošću. Vaša djeca treba da znaju šta ustvari znači, to što kažete.

15. Ponekad su roditelji popustljivi i plaše se da isprave svoju djecu iz straha da će ih djeca mrziti, ali roditelji moraju zapamtiti da će ovako njihovo postupanje izazvati samo to da njihova djeca čine više loših stvari.

PRIMJER PROCESA OBLIKOVANJA: Priča o djedu i njegovom unuku

Jednog dana djed i njegov unuk su bili na putu za džamiju. Dok su se odmarali van džamije čekajući ezan za namaz, malo mače se približilo malom dječaku. Prvi puta mali dječak je samo odgurnuo mače nogom. Pogledao je u svog djeda da bi saznao njegovu reakciju. Djed se samo nasmijao kada je ugledao svog omiljenog unučića kako nogom gura malo mače. Umoreno glađu mače se opet približilo dječaku, i ovoga puta dječak je udario nogom malo mače. Vidjevši ovo, djed se ponovo samo nasmijao  svome  unuku. Kada se malo mače približilo po treći put, mali dječak je pokušao da udari mače koliko god je mogao, ali se sapleo i pao na svoju zadnjicu.

Ova priča ilustrira kako loši efekti mogu biti izazvani češće njihovim nagrađivanjem. Ako se ne ispravi odmah, loše djelo će samo ohrabriti dijete da učini nešto lošije, naročito ako se to nagrađuje.

1. Djed je trebalo da opomene  unuka i blagim riječima mu zabrani ozljeđivanje životinje odmah na početku.

2. Zato što ga je toliko volio, djed je pomogao u razvijanju negativne osobine kod svoga unuka, čak i ne  shvaatajući da to radi.

3. Generalno je tačno da, ako se dječije negativno ponašanje ne ispravi odmah, to ponašanje će samo postati gore.

4. Postoje roditelji koji se samo smiju ako njihovo mlađe dijete učini nešto loše. Ovi roditelji ne razumiju da to samo ohrabruje njihovo dijete da ponovi tu lošu radnju.  

5. Ne bi bilo iznenađujuće da dijete odgojeno uz popustljivost, bez pozitivne pažnje za svoje dobro ponašanje i bez strogih uputa o onome što je prihvatljivo a što neprihvatljivo ponašanje, odraste i bude sebično, arogantno, neučtivo i bez poštovanja prema starijima od sebe.

ISLAMSKI KARAKTER

Čovjek kao halifa (Allahov predstavnik na Zemlji)

Koncept halife (Allahova predstavnika)

Allah je stvorio ljudska bića sa dvije uloge:

Kao skromne sluge koji obožavaju Allaha dž.š.

Da budu Allahove halife na Zemlji.

''Zapamti kada je tvoj Gospodar rekao melekima: 'Uistinu, Ja sam stvorio halifu na Zemlji...' i On je podučio Adema nazivima svih stvari...''

Mi možemo graditi svijet islama okarakteriziran  svim što je dobro i lijepo ako svi muslimani vaspitaju svaku buduću generaciju da ispuni svoju ulogu  Allahovog, dž. š.,  namjesnika.

Ovoj ulozi i odgovornosti Allahovog namjesnika mora se efikasno podučiti svako naše dijete još od rane dobi.

Svaki roditelj mora razumjeti koncept hilafeta i onda usaditi ovu čistu i plemenitu vrijednost u svoju djecu.

Značenje halife

Halifa je onaj koji izvršava svoju ulogu Allahovog predstavnika na Zemlji, izvršavajući Allahovu volju koristeći snagu i sposobnost kojom nas je Allah iz Svoje Milosti obdario. Za nas  je posebna čast  da budemo Allahove halife. Kao Allahove halife mi moramo:

1. Učiniti sebe dobrim, tj. biti musliman koji se pokorava Allahovim zapovijedima.

2. Uciniti društvo dobrim, tj. osnovati život koji se bazira na islamu i kojim se zadobija Allahovo zadovoljstvo.

3. Učiniti fizički svijet oko nas dobrim, tj. učiniti svijet dženetskom baščom koja će se uveliko dopasti Allahu.

Uloga Allahovog halife se ispunjava džihadom.

Značenje džihada

 Džihad znači težiti ka svemu što je dobro i izbjegavati sve što je loše.

Džihad ne znači ''sveti rat''.

Džihad je neprekidna borba da se pobijede naše unutrašnje strasti i da se savlada uticaj Šejtana, da bi se zadobilo Allahovo zadovoljstvo.

Džihad se izvršava naređivanjem dobra i zabranjivanjem lošeg.

Džihad se najbolje vodi putem lijepih riječi i pametnih radnji.

Roditelji moraju razumjeti potpuno značenje hilafeta da bi učili svoju djecu, tako da njihova djeca razumiju u potpunosti svoju ulogu  Allahovog halife.

Roditelji moraju pomoći svojoj djeci da razumiju da je za nas velika čast i privilegija  što nas je Allah izabrao da budemo njegovi predstavnici na Zemlji.

Djeca moraju razumjeti da prava pobjeda u životu znači uspjeh u porazu naših loših želja i savladavanju lošeg šejtanovog uticaja, koji nas uvijek dovodi u kušnju u našem svakodnevnom životu.

Ne smijemo sebi dozvoliti da izgubimo od šejtana u bici dobra protiv zla;  moramo se neprekidno  boriti protiv naših zemaljskih želja i željeti samo ono što je Allah učinio dobrim za nas.

Roditelji mogu čak i maloj djeci objasniti znacenje halife  govoreći im...

1. Prije nego što je  stvorio nas, Allah je stvorio ostala stvorenja.

2. Allah je stvorio Sunce, Mjesec, zvijezde i Zemlju.

3. Allah je stvorio vazduh koji udišemo i vodu koju pijemo.

4. Allah je stvorio sve biljke i sve životinje.

5. Allah je sve to stvorio  da bi  Adem, a.s., i cijelo čovječanstvo, uključujući i nas, imali lijepo mjesto za život.

6. Allah  nas je u Svome stvaranju učinio drugačijim od ostalih stvorenja dajući nam čudesan i briljantan um kojim mislimo.

7. Allah nas je učinio posebnim zato što nas On mnogo voli .

8.  Allah nas je učinio posebnim zato što nam je  odredio da izvršimo veoma važan zadatak.

9. Allah nas je učinio Njegovim halifama, a to znači da je naša odgovornost da ispunimo Njegove naredbe.

10. Allah zna bolje nego iko drugi sve što je dobro i sve što je loše.

11. Allah želi da mi učimo od Njega i Njegovih Poslanika o onome što je dobro i što je loše.

12. Allah želi da mi volimo sve što je dobro i da se klonimo svega što je loše.

13. Allah želi da svaka osoba učini puno dobrih djela i da ne radi loša djela.

14. Allah želi da majke i roditelji pomognu svojoj djeci u razumijevanju onoga što je dobro i onoga što je loše.

15. Allah želi od nas da pomognemo ostalim ljudima koji su nam bliski da razumiju šta je loše a šta dobro.

16. Allah želi da se mi dobro brinemo o ovom svijetu tako da uvijek ostanemo zdravi i lijepi.

17. Mi smo sretni sto nas je Allah  izabrao da ispunimo ovu najvažniju ulogu kao Njegove halife.

18. Iako ponekad možemo osjetiti da je ispunjavanje ove strahopoštovanja vrijedne odgovornosti  teško, moramo uvijek imati na umu da je biti Allahov halifa najveća čast i najveće moguće zadovoljstvo.

19. Ako  naš posao Allahovog  halife izvršimo dobro, ovaj svijet će postati veoma posebno mjesto za nas, on će postati dženet (raj) van okvira naše imaginacije.
Starijoj djeci  možemo reći...

1. Kao Allahovi halife važno je da izvršimo sve svoje dužnosti ispravno; stoga nam je  Allah pokazao  pravi put za činjenje svih stvari.

2. Allah je dobronamjeran prema nama da bismo bili Njegovi uspješni predstavnici.

3. Ulogu Allahovog predstavnika možemo izvršiti  kroz džihad.

4. Džihad znači raditi sve što je dobro a kloniti se činjenja svega što je loše.

5. Allah voli sva dobra djela a prezire sva loša djela.

6. Šejtan će se suprotstaviti svim stvarima koje Allah voli.

7. Šejtan želi da radimo sve one stvari koje su loše i ne želi da radimo bilo koje dobro djelo.  

8. Džihad znači borbu protiv Šejtana NEČINJENJEM loših djela.

9. Svi smo mi Allahovi ratnici koji se bore protiv Šejtana.

10. Čak i mali dječaci i djevojčice su Allahovi ratnici koji se moraju boriti protiv Šejtana.

11. U borbi protiv Šejtana pobijedit ćemo ako volimo Allaha i ne radimo loša djela.

12. Ponekad Šejtan utiče na naše misli i pokušava nas navesti da radimo loša djela.

13. Šejtan može uticati na nas da radimo loša djela putem naših postupaka, našeg govora i naših misli.

14. Moramo se oštro boriti protiv Šejtana tako da nas on ne uspije navesti na činjenje loših djela.

15. Allah želi od nas da radimo samo dobra djela i zato što se nadamo Allahovom zadovoljstvu, treba da marljivo nastojimo raditi dobra djela.

16. Šejtan će uvijek dovoditi ljude u iskušenje da rade loša djela i da se bune Allahovim zapovijedima. Zato  moramo pomagati ostalim ljudima da prestanu slušati Šejtana i prestanu raditi loša djela.

17. Moramo jako stremiti da učinimo sebe jakim tako da možemo pobijediti Šejtana kada on pokuša da utiče na druge ljude da rade loše stvari.

18. Moramo težiti ka tome da postanemo snažni u svome vjerovanju i praksi islama tako da na nas ne mogu uticati oni koji su poslušni Šejtanu.

19. Šejtan nikada neće prestati u pokušaju da nas navede na loša djela, zato moramo uvijek paziti na loše uticaje i uvijek na umu imati Allaha.

20. Moramo se uzdržati od činjenja loših djela bez obzira koliko mala ili beznačajna ona mogu izgledati, jer ako uradimo čak i sitno loše djelo, to znači da je Šejtan pobijedio i da smo mi izgubili u bici dobra protiv zla. 

21. Ako nas Šejtan pobijedi tako što uradimo sitne loše stvari,  lakše će mu biti da nas navede na činjenje krupnijih loših stvari u budućnosti.

22. Ako volimo Allaha i radimo ono što je dobro i pravedno što  Allah zapovijeda, ući ćemo u Dženet a to je ono za čim svaki pravi musliman ponajviše žudi.

REZIME

Najbolje je da karakter svoga djeteta počnete oblikovati od rane dobi, ali nije kasno da ispravite karakter djece u bilo kojoj njihovoj starosnoj dobi.

Djecu treba podstaći da se dobro ponašaju kroz direktan pozitivan uticaj. Nagradite ih odmah kada urade dobro djelo. Odmah ih blago ukorite ako urade loše djelo. Objasnite im šta su uradili loše, i pojasnite im zašto se to ne treba ponoviti.

Djecu treba vaspitavati da se pridržavaju određene granice slobode u svojim radnjama i da je te granice za nas  tačno postavio  Allah kada nam je dao Islam kao perfektan plan za pravi život.

Treba da budemo  dosljedni u podsticanju pozitivnih vrijednosti u svakom vremenu i na svakom mjestu.

Primjena islamskih vrijednosti u odgajanju naše djece je najbolji način za podsticanje razvoja pozitivnog karaktera.

Dobro ponašanje može se najbolje razviti kroz direktan pozitivni uticaj.

1. Za vaše dijete

a) Roditelji treba da se usredsrijede na osnivanje dobrog ponašanja kroz korištenje pozitivnog uticaja (nagrada).

b) Suzdržite se od (fizičkog) kažnjavanja vaše djece.

c) Blago podsjetite djecu na ono što je dobro i na ono što je loše.

d) Budite strogi, ali i blagi sa djecom.

2. Za problematičnu djecu:

a) Kažnjavanje u ranom dobu će biti možda i potrebno da bi se obustavilo loše ponašanje, ali ne smijemo dozvoliti da kažnjavanje uništi dobar odnos izmedju roditelja i djeteta.

b) Prioritetno kažnjavanje je da se djeca liše onoga što ona vole.

c) Pokušajte da nikada ne vičete, ne zamjerate i ne udarite svoje dijete.

d) U isto vrijeme, važno je početi ojačavati dobro ponašanje, kroz direktan pozitivan uticaj putem nagrađivanja.

e) Postepeno, više bi se trebalo usredsrediti na ojačavanje dobrog ponašanja kroz nagrađivanje, a eventualno kažnjavanje može i prestati.

f) Uvijek objasnite svojoj djeci koja su to dobra ponašanja koje biste vi željeli da oni usvoje i koje će  koristi  oni zadobiti iz tih ponašanja.

g) Vodite tople, iskrene i prisne (intimne) razgovore sa svojom djecom radi rješenja njihovih problema.

3. Za tinejdžere:

a) Budite bliski sa njima.

b) Volite ih puno, puno.

c) Nemojte ih osuđivati.

d) Razgovarajte sa njima.

e) Cijenite ih.

f) Nemojte ih omalovažavati.

g) Cijenite ih i pokažite svoju brigu za njih.

h) Pojasnite razliku između onog što je dobro i loše za njih.

i) Jačajte pozitivno ponašanje kroz direktan pozitivan uticaj.

Kada su djeca mala, mi se puno brinemo o njima i pokazujemo mnoge spoljašne  znakove naše naklonjenosti. Kada postanu tinejdžeri, oni i dalje trebaju našu pažnju i mnoge znake spoljašne naklonjenosti.

Povećajmo zajedno našu islamsku vjeru, radimo dobra djela i oštro stremimo ka vaspitavanju naše djece kako bi bili uspješni Allahovi predstavnici. Radi našeg obostranog razmišljanja, razmislimo malo o sljedećim kur'anskim ajetima i Poslanikovim hadisima.

Kaže Uzvišeni Allah, dž.š:

''O moj sine! Redovno obavljaj  namaz, naređuj  dobro i zabranjuj loše, i strpljivo podnosi šta god da te snadje, uistinu je ovo strogost u aferama…''.

''O vi koji vjerujete! Spasite sebe i  svoje familije od vatre čije ce gorivo biti ljudi i kamenje…''.

Božiji Poslanik Muhamed, s.a.v.s., je rekao:

''Kada neko umre, sva njegova djela prestanu osim u tri slučaja: sadake, znanja koje  koristi ljudima i pobožnog djeteta koje čini dove za njega.'' (Muslim)

Ebu Hurejre, r.a., opisuje:

Božiji Poslanik, s.a.v.s., je poljubio svog malog unuka, Hasan b. Alija. U tom momentu, Aqra b. Habis koji je sjedio do njega reče mu, ''Ja imam desetero djece. Nikada nisam poljubio ni jedno od njih.'' Božiji Poslanik, s.a.v.s., ga pogleda i reče: ''Ko god nije sažaljiv, niko neće osjećati sažaljenje prema njemu!'' (Buhari)

Božiji Poslanik, s.a.v.s., je rekao: 

''Svaki od vas je vođa. I svaki vođa će biti pitan za svoje vođstvo. Imam je vođa koji je odgovoran za svoje vođstvo. Čovjek je vođa u svojoj familiji i odgovoran je za svoje vođstvo. Žena je vođa domaćinstva i  odgovorna je za svoje vođstvo. Pa čak i sluga je vođa koji je odgovoran za svoje vođstvo brinući o imovini svoga gospodara,..'' (Buhari i Muslim)   

